Supliches – 4a Domënia de Pasca Cc
I orun perié Gejú Crist, 
che á orü ti sté dlungia ala jënt, sides cun süa vita, sides cun süa mort.
Sciöche Ressorí y Bun Famëi le periunse do so aiüt y süa proteziun.
Al’atlamaziun “Gejù Crist, famëi de tüa Dlijia“ respognunse: Ciara de nos y condüjesse.
1)   Signur, tö famëi de düc i credënc, ciara cun bunté sön to sorvidú, le papa Leo catordejim, 
che t'as cherdé da ester famëi de tüa Dlijia.
Dëidele da ti jí danfora a tü credënc cun la parora y l'ejëmpl 
y da condüje le pastorëc che te i as surandé por le tru de tüa orenté.   
- (chît) - Gejù Crist, famëi de tüa Dlijia – Ciara de nos y condüjesse.
2) En chësta Domënia dles Vocaziuns periunse che tröc jogn y jones 
vëighes te Gejú so ideal, ch'ai aldes süa cherdada y ti vais do. - (chît) - 
Gejù Crist, famëi de tüa Dlijia – Ciara de nos y condüjesse.
3) I periun por nostes mitans y nüsc mituns, ch'ai ais porsones dlungia che i acompagnëia
sön so tru adincuntra a na vita plëna y contënta - (chît) - 
Gejù Crist, famëi de tüa Dlijia – Ciara de nos y condüjesse.
4) I periun por les porsones che nes é surandades a nosc fistide y a nosc amur, 
ch’i sunse de bunes famëies y de bugn famëis misericordiusc y valënc un cun l'ater
- (chît) - Gejù Crist, famëi de tüa Dlijia – Ciara de nos y condüjesse.
5) I festejun incö le De dla Uma y i periun por nostes umes y por dötes les porsones 
che dedichëia süa vita a sorví d'atri. Reti sües bries y sü fistidi y lásceles sintí 
tüa vijinanza y to amur - (chît) -  Gejù Crist, famëi de tüa Dlijia – Ciara de nos y condüjesse.
6) I periun por les umes y les families che se crüzia por n möt püre o andicapé 
o che á da socodí a ciasa porsones vedles o amarades. - (chît) -  
Gejù Crist, famëi de tüa Dlijia – Ciara de nos y condüjesse.
7) I periun por les umes che aspeta y por chi pers che oress ion mituns - (chît) 
-  Gejù Crist, famëi de tüa Dlijia – Ciara de nos y condüjesse. 
8) I periun por chës umes y chës families, olache i mituns vá por trus che ti desplej - (chît) -  
Gejù Crist, famëi de tüa Dlijia – Ciara de nos y condüjesse.
9) Por nostes umes y lâs defuntes, ch’ares pois sintí l’amur dl bun famëi, 
che ne lascia jí a perde degügn - (chît) - 
Gejù Crist, famëi de tüa Dlijia – Ciara de nos y condüjesse.
Di y Pere plëgn de bunté, en te sperunse. 
Te nes das vita eterna tres chël che t’as ressuscité dala mort. 
Tres ël te laldunse y te dijun dilan tl Spirit Sant incö y dagnora. Amen.
ACLAMAZIUNS - KYRIE
Signur Gejú Crist, tö bun famëi, t'as dit: Socodísse un l'ater sciöche iö ves á socodí






Kyrie eleison / Signur, pieté
Signur Gejú Crist, tö bun famëi, t'as dit: Pordenésse un al ater sciöche iö ves á pordené






Christe eleison / Crist, pieté
Signur Gejú Crist, tö bun famëi, t'os ch'i s'un tolunse sura un dl ater cun amur 
y ch'i mantignunse l'unité dl Spirit
Kyrie eleison / Signur, pieté
